
		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
V20o N, я মানিক রচনাসমগ্র
প্রতিপত্তি আয়ত্ত করা যেত। রাজনীতির ক্ষেত্রে। নিজে দেশনেতা না হতে পারলেও অন্তত দেশনেত্রীয় স্বামী হওয়া যেত।
५]२न्«3 प्र् एठ् । অরুণার মৃদু, সংক্ষিপ্ত, সুদৃঢ় ঘোষণায় হৎকম্প হয় অমৃতের ! এখুনি তুমি যাও আবার, অরুণা বলে উৎসাহের সঙ্গে, পান্ডারা শুয়ে শূয়ে ঘুমোক। গিয়ে পুলিশকে বলবে তুমি মিটমাট করতে এসেছ, সবাইকে বাড়ি ফিরে যাবার আবেদন জানাবে। তাহলে বলবার সুযোগ পাবে। কিন্তু খবৰ্দার, বলতে উঠে যেন ওদের শাস্তভাবে বাড়ি ফিরে যেতে বোলো না। ওদের বীরত্বের প্রশংসা করে, ওরাই যে দেশের ভবিষ্যৎ, এ সব কথা বলে আরম্ভ করবে। তারপর খুব ফলাও করে বলবে ওদের দাবি যাতে মেনে নেওয়া হয় সে জন্য তুমি কত ছুটােছুটি করেছি। বলবে, ভাই সব, তোমাদের সঙ্গে দাঁড়িয়ে গুলির সামনে বুক পেতে দেবার গৌরব আমার জুটল না, কারণ বিদেশি সরকারের গুলি যাতে আমার দেশের ভাইদের বুকে না লাগতে পারে, সেই চেষ্টা করাই বড়ো মনে হয়েছিল আমার । তোমাদেরই বঁচাতে চেয়েছিলাম। আমি। গুলি যখন চলেছে, তোমাদের যখন বাঁচাতে পারিনি, তখন আজ থেকে, এই মুহূর্ত থেকে আমার জীবনপণ ব্রত হল দেশকে স্বাধীন করা। তোমরা অনেক বক্তৃতা শুনেছি, আমি ভালো বক্তৃতা দিতে পারি না, কিন্তু সত্যি কথা বলতে কি ভাই সব, বক্তৃতার দিন। আর নেই, এখন আমরা সবাই মিলে--
অরুণা আসহায়ের মতো হঠাৎ থেমে যায়। চল্লিশ কোটি কালো নরনারী তার বক্তৃতা শুনছিল। হঠাৎ সামান্য একটা কারণে, নিজের মুখ থেকে বার করা সবাই মিলে’ কথাটার প্রতিক্রিয়াগত সাংঘাতিক আঘাতে সে মরণাপন্নর মতো কাবু হয়ে যায়। স্বামীর জীবনকে সার্থক করা গেল না। ঘরে বসে তাকে যদি বক্তৃতা শেখাতে হয় স্বামীকে, এতক্ষণ শেখাবার পব এখন যদি আবার বলে দিতে হয় নিজের কথা সংশোধন করে যে, না, সবাই মিলে এ কথাটা বোলো না, তবে সে কী করতে পারে, সামান্য সে মেয়ে মানুষ !
এতক্ষণ পরে বীণা কথা বলে, কি হল মা ? তোমার সেই হার্টের ব্যথাটা হয়নি তো ? ডাক্তার বছর দেড়েক আগে স্পষ্ট ভাষায় জানিয়ে গিয়েছিলেন অরুণার হাটের ব্যথাটা আবার যদি জাগে জীবনের সহজ নিয়ম রীতিনীতি পালন না করার জন্য, তবে জগতের কোনো ডাক্তার এ দায়িত্ব নিতে পারবেন না যে, হার্টফেল করে মিসেস অরুণ মজুমদারের আকস্মিক মৃত্যু ঘটবে না। আমি ঠিক আছি, অরুণা বলে, যাবে তুমি ? যাবে ? পারবে এ সুযোগ নিতে ? দশ বছর কঙালের মতো যা চেয়েছ, আজ তা আদায় করে নিতে পারবে ? যাবে কিনা বলো।
যাচ্ছি। যাচ্ছি, অমৃত বলে, এখুনি যাচ্ছি। বীণা, হালিমকে বল গাড়ি বার কবুক-এই দণ্ডে। খেতে বসে থাকলে বলবি পৌঁছে দিয়ে এসে খাবে। যদি না ওঠে, কাল থেকে বরখাস্ত। যাও না তুমি ? দশ বছরে মুটিয়েছ। বেলুনের মতো, একটা দিন একটু খাটাে ?
যাচ্ছি, যাচ্ছি, এখুনি যাচ্ছি, বলে অমৃত। হালিম খেতে বসেনি। তার যৌবনাস্তের দিনগুলিতেও অনেক সমস্যা। আজ সে অনেক ঘুরেছে গাড়ি নিয়ে-এত পেট্রোল বাবু কোথা থেকে জোগাড় করেন। তার মাথায় ঢোকে না। বড়ো বড়ো লোকের সঙ্গে কারবার বাবুর, বাবুর কথাই বোধ হয় আলাদা। অন্যদিন হয়তো রাগ করত। হালিম এত খাটুনির পর আবার এখন গাড়ি বার করবার হুকুম শুনলে, আজ সে কথা কয় না, অমৃতকে
বাড়িতে বীণা তখন বলছে ব্যাকুলভাবে, মাগো, ওমা, কী হল তোমার ? কেন এমন করছি ? 3भों, भों

	মোবি ডাউনলোড
	পিডিএফ ডাউনলোড

		 এই পাতা শেষ সম্পাদিত হয়েছে ১০:৪৪টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

